
sþ. 553. Tillaga til þingsályktunar [194. mál]
um heimild fyrir ríkisstjórnina til þess að ábyrgjast lán fyrir Olafsfjarðarkaup-
stað til raforkuframkvæmda.

.Plm.: Bernharð Stefánsson, Magnús Jónsson.

Alþingi ályktar að heimila ríkisstjórninni að ábyrgjast allt að 500 þús. kr. lán.
er Ólafsfjarðarkaupstaður kann að taka til þess að greiða kostnað við endurbætur
á rafveitukerfi kaupstaðarins í sambandi við tengingu kerfisins við háspennulínu frá
Skeiðsfossvirkjuninni.

Greinargerð.
Áformað er að leggja næsta sumar háspennulínu frá Skeiðsfossvirkjun til Ólafs-

fjarðarkaupstaðar. Þarf að gera margvíslegar endurbætur á rafveitukerfi kaup-
staðarins í sambandi við þessa tengingu við Skeiðsfossvirkjunina. Hefur raforku-
málaskrifstofan áætlað kostnað við framkvæmdir þessar 500-600 þús. kr. Bæjar-
stjórn Ólafsfjarðar kýs fremur, að rafveita kaupstaðarins verði áfram í eigu bæjar-
ins, en að afhenda hana rafmagnsveitum ríkisins, ef þess er kostur. Mjög litlar
líkur virðast til þess, að kaupstaðnum takist að fá nauðsynlegt lánsfé til áður-
nefndra umbóta á rafveitukerfinu nema þá með ríkisábyrgð. Hefur verið tíðkað
að veita ríkisábyrgð, þegar svipað hefur staðið á.


